
Naalagaaffinngornissamut kissaatip, kiisalu Kalaallit Nunaata Savalimmiuniit Danmarkimillu 

Naalagaaffeqatigiinnerata qanoq iliorluni pitsaasumik oqimaaqatigiinissaasa qularnaarnissaat pillugu 

apeqquteqaat allaavigalugu oqallinnissamik siunnersuut. 

(Inatsisartunut ilaasortaq Randi Vestergaard Evaldsen, Demokraatit) 

 

Siullermik qujanaq demokraatinut ilaasortap Randi V. Evaldsen-nip oqallissaarutaanut.  

Oqallissaarut imaannaanngittuuvoq, aamma ajoraluartumik nunatsinni amerlasuutigut 

avissaartuussutaasarpoq naak pisariaqanngikkaluartoq tamatigut isumaqatingiinngiffimmi 

avissaartuuttuaannarnissaq, tamanna oqallittariaatsitta inerisangassaaneranik takutitsisutut isingaara.  

Imaattut oqallisissiat pingaaruteqarpallaarujussuarput avissaartuuffingissallugit. Neriuppunga 

politikkeriusugut siuttuuffingisinnaassallugu Namminiilivinnissaq torersumik oqallisingissallugu, tamannami 

isuiaqatigiinnut aamma tuniluukkumaarmat.  

Demokraatiniik Namminiilivinnissaq siunissami tunaartaraarput, kissaatingaarput aamma pileringaarput. 

Tamaammat nunatut nukittulluta, nammineq ikiorneqarata nikorfasinnaanissaq qulakkeerusupparput.  

Massakkut partiiusuni inatsisartuni issiatitaqartuni tamatta kissaatingaarput Namminiilivinnissaq, qanorlu 

taanna angussanerlutigu aqqutit assingiinngittut tikkuarpagut.  

Demokraatini kissaatinginerpaarpaasaraarput Inuit katatat ikinnerpaaffissaaniitsissallugit. Tassami 

piffissaangallartillugu inuiaqatigiit kalaallit nukittunerulertariaqarpugut. Oqaasiinnaassanngippallu 

inuiaqatigiit takutittariaqarpaat nammineerlutik nikeriarsinnaaneq, eqqarsartaatsimik nikisitsisinnaaneq, 

minnerpaamillu illumikkumiik marloriaammik sulerusussusermik takutitsisariaqarpugut.  

 ILINNIARTITAANEQ - TUNNGAVINGALUGU  

SULERUSUSSUSEQ - NUKINGALUGU  

PISUUSSUTIGULLU SAKKUNGALUGIT 

PINGAARNERTULLI INUTTUT PITUTTUNGAANATA KIFFAANNGISSUSEQARLUTA  

Namminiilivinneq aattaat angusinnaavarput, massakkut nunarput imak isikkoqartillugu 

namminiilivissangaluarutta, qanorluunniit saakkaluaraanni annertunerpaamik eqqungaasussat tassaapput 

inuit nunaqavissut ullumikkut imminut napatinngittut.  

Inuiaqatigiit nukkassartariaqarpagut, imminut upperinerinerusariaqarpagut Namminiilivinnermi aqqutit 

imaannaanngittut aqqutingilerutsigit nakkakattarnissaq pinngittoortissagutsigu.  

Isumaqarpugut ullumikkut oqippallaartumik Namminiilivinnissaq eqqartortaripput, oqaannarluta aqagu 

namminiilivissinnaavugut, kingunissai qaqinnagit, eqqartornagit, inuiaqatigiit ersunnissaannik 

piumaffinginagit eqqartuisarneq killilertariaqarparput.  

Aap ornikkusutarput ataasiuvoq, aqqutilli assingiinngittut atussallugit aaliangiusimavugut, ilaqarpugut 

malaannarlutik namminiilivikkusuttunik, aamma taakku isummat tikilluaqquagut.  

Kissaatingiinnarparput inuiaqatigiit eqqarsalersinneqassanngittut "Akeqanngittumik" 

namminiilivissinnaasugut.  

Erseqqissarusupparput qiningaasugut namminiilivinnissaq sinaakkusersorsinnaavarput, tassa taanna kisiat 

ilusilersinnaasarput, inuiaqatigiilli taakkuupput piviusunngortitsisussat namminiilivinnermik. 

Uanga isummanni aqqutissat pingaarnerpaat;  

Inuttut ataasiakkaatut imminut napatinneq 

Aqqutit marluk periarfissaapput Ilinniartitaaneq aqqutingalugu piginnaasanik qaffaaneq immaqaluunniit 

sullarissuseq atorlugu imminut napatinneq.  

Taakkulu pitsaasumik angusaqarfingissangutsigit nunatsinni ataasiakkaatut imminut upperinerunissarput 

saneqqunneqarsinnaanngilaq.  

 

Una oqallisissiaammat Demokraatiniik imak naggaseerusuppugut.  

Sinnattuaqinermik misingissutsinillu kisimi aallaavilimmik namminiilivissanngikkutta aattaalliuna nunatsinni 

piffissami aaliangersimasumi tapiissutit tamaasa peerlugit inuuneq misilillugu. Partiit allat qanoq 

isumaqarpisi? Namminiilivinneq piviusoq inuiaqatigiinnut qanoq ulluinnatsinnut sunniutissanersoq qanoq 

misingisitinneqarsinnaava?  

Tamakku oqallisissat itisilerlugit sammingaluarutsigit isumaqarpunga oqallinnerit aporaannerillu 

annikillisinneqarsinnaasut. Oqallilluarnissamik kissaassillunga, qujanaq oqallisissiamut.  

 


